
RECONSTRUCCIÓN DUN CÍRCULO DA COLLEITA 
”CROP CIRCLES CHALLENGE” 

 
Os círculos das colleitas (en inglés: crop circles, en francés : les agroglyphes, en alemán : 
Kornkreise) son figuras xeométricas, non xeométricas ou aleatorias en cultivos ou vexetación. 
Aparecen na forma dun círculo, varios círculos ou figuras mais extensas e de deseño mais 
complexo. As dimensións dos círculos das colleitas son diferentes tamén. Os círculos simples poden 
ter un diámetro duns poucos metros pero os deseños complexos poden ocupar varios campos de 
fútbol. Estas figuras poden ser vistas con mais facilidade no Sur de Inglaterra, en áreas onde se 
celebraban cultos antigos como Stonehenge ou Avebury.  
 
A fotografía que aparece a continuación é un círculo dun campo de millo realizado o 27 de xuño de 
2000 en Bishop Cannings, Wiltshire, Inglaterra. 
 

 
Fotografía cortesía de  (www.cropcircleconnector.com) 

 
Moitos deseños de círculos das colleitas amosan unha estructura intrigante que só agarda a ser 
descuberta. O propósito deste artigo non é descubrir cómo foron feitos os círculos das colleitas. 
Internet ofrece moita información (moita sen senso, desafortunadamente) sobre este asunto. Hai 
diferentes teorías sobre a orixe dos círculos: algúns ven neles unha mensaxe de extraterrestres, 
outros pensan que están realizados por creadores de círculos ben organizados (hoaxes), mentres que 
outros pensan que son o resultado de condicións atmosféricas excepcionais. 
 
Este artigo centrase nos deseños matemáticos que hai ocultos detrás dos círculos das colleitas e 
pretende axudar a aqueles que teñan interese en descubrir as Matemáticas que  aparecen no deseño e 
que resaltan a fascinación pola súa beleza artística. 
 
“A construcción con regra e compás” parece ser unha ferramenta especialmente eficiente para estas 
reconstruccións pero os programas modernos de Xeometría ofrécennos unha precisión descoñecida 
ata agora. Algo é innegable: os constructores dos círculos teñen un bo coñecemento da Xeometría.  
 
Na seguinte páxina ten sido meticulosamente reconstruído, paso a paso, o círculo de Bishop 
Cannings, usando o programa de Xeometría GeoGebra. 

Debuxa un círculo. Debuxa 4 liñas centrais a 45°. Constrúe dous cadrados. 

 
  

Debuxa oito círculos, 
centrados nos vértices dos 

cadrados, e que pasan polos 
vértices adxacentes. 

Constrúe, como se amosa, 
dous cadrados grandes por 

medio dos vértices dos 
pequenos. 

Constrúe un octógono 
grande unindo os vértices 

dos cadrados grandes. 

   

Dende os extremos das liñas 
que pasan polo centro, 

constrúe outro octógono, 
inscrito no octógono anterior. 

O borde exterior do anel 
fórmase mediante un círculo, 
inscrito no octógono do paso 

anterior. 

Debuxa os arcos como se 
amosa e elimina as partes 

innecesarias.   

 
Tenta reconstruír outro círculo das colleitas mediante un proceso similar. Anota debaixo tódolos 
pasos que seguiches e  usa GeoGebra. GeoGebra pódese  descargar, completamente gratis, dende  
www.geogebra.at. 
 
As reconstruccións máis interesantes poderán ser publicadas nas páxinas web do proxecto europeo 
Com@net, http://www.vivante.it/com@net ,  http://www.math.be  ou  
http://users.sch.gr/dkastani/encrop.html 


